Nós, que gocemos dos dereitos recoñecidos na convención da que hoxe estamos celebrando o XIX aniversario, dereitos que xa comezaron a súa andaina a comezos do século XX impulsados por unha muller, fundadora da organización Save the Children (salvemos ós nenos) queremos manifestar :
Todos os nenos que estamos aquí  compartimos aula, xogos, diversións, educación, actividades… en fin, tódolos dereitos recoñecidos na convención de 1989.

Nós valoramos que quizais, hai un dereito que debemos reivindicar. 

Somos demasiado consumistas de materiais electrónicos: xoguetes moi perfeccionados,  videoxogos, computadores, xogos en pantalla e especialmente a televisión, que si nos gustan, máis non temos alternativas neste mundo consumista, e sentimos que non estamos protexidos ante todos estes produtos que nos restan poder imaxinativo e creativo para gozar como facían noutros tempos os nosos avós, aproveitando os recursos do entorno para satisfacer o seu tempo de lecer.
Coidamos que hai un dereito, que si está  recoñecido na Convención, relacionado co uso e goce do medio ambiente. Queremos que nos deixen gozar de augas limpas, fragas, montes sen lixo, aire puro, un planeta saudable e os maiores, en aras de lograr maior progreso e benestar, estánnolo degradando.

Agora erixímonos en voz dos que non teñen dereitos, e polo tanto non teñen nin liberdade nin voz:

Por que hai guerras podendo haber paz? 

Por que hai millóns de nenos no mundo que sofren explotación sexual, laboral ou discriminación ?

Por que se pasa fame, se en moitos sitios a comida podrece?

Por que nenos sen fogar, tendo outros varias casas ?

Por que, por que, por que… por que é todo por que? 

Nós non temos respostas para eses porqués.
Está na man dos adultos.

Agradecemos a invitación a este acto para pedir que nos estimulen a pensar, que nos conviden a participar nas decisións colectivas e que conten connosco para construírmos 

un mundo máis xusto e feliz e pedimos que os gobernos do mundo invistan en proxectos solidarios, para conseguir que os dereitos da infancia se cumpran, porque ningún neno debe padecer fame, explotación, pobreza, abandono ou abuso.

